
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

 

1. Naalakkersuisut nassuiarsinnaanerlugu sooq ulloq 17. juni 2017-imi avannaani 

tassaarsuartoqarnerani inoqutigiit eqqugaasut Uummannamut nuuttussat kisimik 

illussanik taarsiivigineqarnersut, inoqutigiit eqqugaasut kommuninut allanut nuuttut 

illussanik taarsiivigineqaratik? 

2. Tassaarsuartoqarnerani inoqutigiit qanoq amerlatigisut kommuninut allanut 

nuunnersut Naalakkersuisut paasissutissiissutigisinnaavaat? 

3. Tassaarsuartoqarnerani inoqutigiit eqqugaasut kommuninut allanut nuuttut 

illutaartinneqanngitsut qanoq iliuuseqarfigineqassanersut Naalakkersuisut 

nassuiarsinnaavaat? 

4. Illorsuarni innuttaasut qimarngunneqartut nunaqarfimminnut angerlaqqissappata 

upalungaarsimanermi piumasaqaatit suut naammassineqartariaqarnersut 

Naalakkersuisut tunngavilersorsinnaavaat? 

a) Upalungaarsimanermi piumasaqaatit naammassineqartariaqartut Nunatta 

karsianut qanoq naleqassanersut Naalakkersuisut paasissutissiisinnaappat? 

5. Illorsuit saavani immap itissusaa ilisimatuussutsikkut misissorneqarsimanersoq 

Naalakkersuisut nassuiaasinnaappat? 

(Inatsisartunut ilaasortaq Aqqa Samuelsen, Inuit Ataqatigiit) 

 

Tunngavilersuut: 

Avannaani tarsaarsuartoqarnerani inoqutigiit eqqugaasut ilaat illoqarfinnut Uummannap avataanut 

nuuttut assigiinngitsumik pineqarnertik oqariartuutigivaat. Assersuutigalugu Uummannamut nuuttut 

kisimik illussanik taarsiivigineqarput, kommuninut allanut nuuttut illussaanik 

taarsiivigineqannginnerat pillugu Naalakkersuisut tunngavilersuissasut piumasaraara. 

Ilanngullugu Illorsuarni innuttaasut qimarngunneqartut nunaqarfimminnut uteqqissappata 

upalungaarsimanermi piumasaqaatit suut naammassineqarsimasariaqarnersut Naalakkersuisunit 

tunngavilersuisoqarnissaa kissaatigaara, upalungaarsimanermilu piumasaqaatit 

naammassineqartariaqartut aningaasanngorlugu qanoq naleqassanersut paasisaqarfigerusullugu. 

 

Ullut qulit qaangiutsinnagit apeqqutit akineqarnissaat kissaatigaara. 
 


